
PONTIO TATA STEEL UK 
CRONFA TWF ECONOMAIDD A BUDDSODDI  

MEINI PRAWF A CHANLLAWIAU I YMGEISWYR 


Wedi'i weinyddu a'i gyflwyno gan Gyngor Castell-nedd Port Talbot (CCNPT) ar ran Llywodraeth y DU (UKG) Tata Steel UK (TSUK)  




Ariennir y prosiect hwn gan UKG a TSUK 

Cyflwyniad 
Mewn ymateb i gynlluniau datgarboneiddio Tata Steel (UK) a'r ailstrwythuro cysylltiedig ar eu safle ym Mhort Talbot, sefydlwyd Cronfa Twf Economaidd a Buddsoddi i fynd i'r afael â methiannau'r farchnad ac i ysgogi buddsoddi newydd i greu a diogelu cyflogaeth o fewn yr ardaloedd awdurdodau lleol yr effeithir arnynt fwyaf, gan gynnwys cyn-weithwyr dur a gweithwyr y gadwyn gyflenwi a'u teuluoedd. 
Bydd y Gronfa'n gweithredu ar draws ardaloedd awdurdodau lleol Castell-nedd Port Talbot, Abertawe a Phen-y-bont ar Ogwr, gan adlewyrchu lleoliad cyfran sylweddol o gadwyn gyflenwi TSUK Cymru a'r cymunedau yr effeithir arnynt fwyaf gan golli swyddi.
[bookmark: _Hlk221361055]Amcanion y Gronfa 

Rhaid i brosiectau ddangos y potensial i:

-	Ddenu ac annog buddsoddiad a thwf.
-	Cynyddu cynhyrchiant a meithrin arloesedd.
-	Creu a diogelu cyflogaeth gynaliadwy gwerth uchel.
-	Gwella seilwaith ac eiddo busnes.

Pwy all wneud cais?  

Mae'r Gronfa yn agored i fusnesau sydd wedi'u lleoli yn ardaloedd awdurdodau lleol Castell-nedd Port Talbot, Pen-y-bont ar Ogwr ac Abertawe, yn ogystal â mewnfuddsoddwyr sy'n lleoli i'r ardaloedd hyn.  

Sylwer: Gall Mentrau Bach a Chanolig (BBaChau) wneud cais os ydynt yn ganolfan elw annibynnol ac y byddant yn cefnogi swyddi o fewn economïau lleol Castell-nedd Port Talbot, Abertawe a Phen-y-bont ar Ogwr. 

Rhaid i ymgeiswyr fod wedi bod yn masnachu'n weithredol am o leiaf 24 mis a gallu darparu cyfrifon / cyfrifon rheoli i ddangos tystiolaeth o weithgarwch masnachu. Ni fydd busnesau cyn-refeniw/masnachu yn gymwys i wneud cais.  

DS: bydd blaenoriaeth yn cael ei roi i fusnesau sy'n gweithredu yn y sectorau canlynol. 
	· Gweithgynhyrchu Uwch Gwerth Uchel
	· Ynni Gwyrdd ac Ynni Adnewyddadwy

	· Deunyddiau ac Economi Gylchol (gan gynnwys y rhai sy'n cefnogi'r sector Dur)
	· Digidol/ Technoleg 
· Niwclear 

	· Peirianneg 
	· Medd-Tech 

	· Dal, Defnyddio a Storio Carbon (CCUS), Cynhyrchu Hydrogen a diwydiannau sy'n gysylltiedig â'r economi werdd 
	· Amddiffyn 
· Adeiladu 

	
	


Yn ogystal, bydd busnesau sydd â'r potensial i gryfhau datblygiad cadwyn gyflenwi lleol a thyfu'r sectorau cynyddol amlwg hynny sy'n gysylltiedig â throsglwyddo TSUK i wneud dur gwyrdd, Ffermydd Gwynt Arnofiol ar y Môr (FLOW), Llanw, a diwydiannau eraill sy'n cefnogi'r sectorau hyn, hefyd yn gymwys i wneud cais os gallant dystio budd sylweddol i'r economi leol.  


Faint o grant alla i wneud cais amdano? 
Bydd y Gronfa yn cefnogi cymysgedd o wariant cyfalaf a refeniw drwy gyllid grant sy'n amrywio rhwng £300,001 a £1.5m  (gellir dyfarnu grantiau hyd at £2 filiwn mewn achosion eithriadol).  
Bydd gofyn i ymgeiswyr llwyddiannus gyfrannu 30% o gyfanswm costau TAW net cymwys eu prosiect. 
 
DS: Mae grantiau'n cael eu talu'n ôl-weithredol, a bydd angen i ymgeiswyr llwyddiannus ddangos eu bod yn gallu ariannu costau llawn eu prosiect gan gynnwys TAW. 

Yn unol ag asesiad y Cynllun Gweithredu Economaidd Lleol o'r effaith ar weithlu Tata Steel UK ar draws yr ardal, fel canllaw, bydd y cyllid yn cael ei ddyrannu i brosiectau yn ardaloedd unigol y Cyngor fel a ganlyn: 

65.5%		Castell-nedd Port Talbot
17.25%	Pen-y-bont ar Ogwr
17.25%	Abertawe 

Pa gostau fydd y grant yn eu cwmpasu? 
Bydd y Gronfa'n cefnogi costau cyfalaf a refeniw cymwys hyd at y terfynau grant priodol a grybwyllir uchod. DS: rhaid i ddyfynbrisiau  fod ag isafswm cyfanswm gwerth o £5,000.00 cyn TAW a dyfynnu eitemau unigol ar isafswm gwerth o £250.00 cyn TAW. 

Mae enghreifftiau o  wariant cyfalaf cymwys yn cynnwys:  
· Offer, peiriannau a chyfarpar i gynyddu capasiti, cynhyrchiant ac effeithlonrwydd gweithredol, cefnogi cyflwyno technoleg ac arloesiadau newydd i wella prosesau a chystadleurwydd a gwella galluoedd i gyflawni twf economaidd a chreu swyddi. 
· Adeiladau newydd eiddo masnachol ac adnewyddu/gwelliannau sy'n cynnwys gwaith i adeiladau i gynyddu capasiti, gwella ymarferoldeb, uwchraddio gweithfannau presennol a chefnogi cynlluniau arallgyfeirio i fynd i'r afael â methiannau'r farchnad ac ysgogi twf economaidd.  
· Cyflwyno uwchraddiadau carbon isel ac effeithlonrwydd ynni i leihau costau a defnydd, e.e. tyrbinau gwynt sengl ar raddfa fach, paneli solar ffotofoltäig (ar y ddaear neu ar doeon) a batris ffotofoltäig, systemau gwresogi gan gynnwys pympiau gwres ffynhonnell aer, paneli thermol solar, systemau gwres a phŵer cyfunol, ac ati. DS: rhaid i'r mesurau hyn fod yn rhan o gynllun buddsoddi ehangach.  
· Seilwaith a chaledwedd TG newydd neu wedi'i uwchraddio fel gweinyddwyr cyfrifiadurol, caledwedd rhwydweithio a seilwaith seiberddiogelwch i gefnogi cyflwyno technolegau newydd yn y busnes i wella prosesau ac effeithlonrwydd gweithredol. 

DS:  os ydych chi'n defnyddio les cyllid neu hurbwcasu, ac ati, bydd y grant yn cael ei ddyfarnu yn erbyn y blaendal a dalwyd am yr eitem ac nid y gost lawn.  

[bookmark: _Hlk206341850]Mae enghreifftiau o  wariant CYFALAF ANGHYMWYS yn cynnwys: 
· Cerbydau masnachol fel faniau, lorïau, HGVs, bysiau mini, ceir, ac ati. 
· [bookmark: _Hlk206341891]Prynu tir neu fangre. 
· Dodrefn swyddfa  oni bai eu bod yn gysylltiedig â gwaith adeiladu a chreu cyfleusterau swyddfa newydd.
· Eitemau sy'n rhai newydd i gymryd lle offer presennol oherwydd traul arferol   e.e. offer TG fel bysellfyrddau, llygod, clustffonau, gorchuddion lloriau, paentio ac addurno, cyfleusterau lles, ac ati. 

DS: nid yw hon yn  rhestr gynhwysfawr, ac mae'n fater o ddisgresiwn Cyngor CNPT i benderfynu ar gymhwysedd unrhyw eitem. 

Mae enghreifftiau o  eitemau REFENIW CYMWYS yn cynnwys:  
· Uwchsgilio: manteisio ar gyfleoedd twf ac addasu i ofynion newydd y farchnad.   DS: Bydd cyllid ar gyfer uwchsgilio ond yn gymwys os nad oes darpariaeth gymhorthdaledig arall ar gael. 
· Gweithgareddau sy'n cefnogi Arloesedd yn uniongyrchol, e.e. datblygu cynhyrchion neu brosesau a gwasanaethau newydd neu well, megis cael mynediad i wybodaeth ac arbenigedd ar ddeunyddiau newydd, profi cynnyrch, offer, ymgorffori AI, ac ati. 
· Sgiliau Technolegol: e.e. cysylltu neu integreiddio systemau TG i gefnogi gwelliannau mewn prosesau ac effeithlonrwydd gweithredol, newidiadau mewn arferion gwaith, datblygu strategaethau marchnata ac e-farchnata, targedu marchnadoedd cwsmeriaid newydd, cynlluniau arallgyfeirio, ac ati. 
· Costau Datblygu Gwefan  sy'n gysylltiedig â chreu neu uwchraddio gwefannau, gan gynnwys llwyfannau e-fasnach. 
· Deunyddiau marchnata a hyrwyddo i ddenu cwsmeriaid newydd a hyrwyddo cynhyrchion neu wasanaethau a rhai costau cysylltiedig â digidol fel SEO. 
· Costau Datblygu Meddalwedd a Systemau: i gefnogi gwell effeithlonrwydd, cynyddu capasiti, rheoli stoc, integreiddio prosesau busnes, rheoli ffyrdd newydd o weithio, ac ati. DS: rhaid i feddalwedd fod yn newydd i'r busnes, a DIM OND tanysgrifiadau blynyddol sy'n gallu cael eu cefnogi gan y grant.  Yn ogystal, dim ond os ydynt yn fuddsoddiad cyfalaf hirdymor y gellir cefnogi Trwyddedau Meddalwedd, h.y. systemau ERP neu CRM.   
· Achrediadau: gan gynnwys ffioedd cofrestru i gefnogi twf busnes, gwella prosesau gweithredol, arallgyfeirio i sectorau newydd, ac ati, ardystio a phrofi cynnyrch.
· Trwyddedu ac Eiddo Deallusol: Ffioedd am ddiogelu cynhyrchion neu dechnolegau newydd.

Mae enghreifftiau o wariant REFENIW ANGHYMWYS yn cynnwys: 
· Cyflogau.  
· Costau argraffu a hysbysebu gan gynnwys hysbysebu ar y cyfryngau cymdeithasol.
· Adnewyddu tanysgrifiadau. 
· Ffioedd proffesiynol a statudol e.e. cyfrifyddu, cyfreithiol, ceisiadau cynllunio, ac ati. 
· Eitemau sy'n cymryd lle offer presennol yn uniongyrchol, ac ati. 
· Prynu eitemau newydd oherwydd traul arferol o ddydd i ddydd.

DS: nid yw hon yn  rhestr gynhwysfawr, ac mae'n fater o ddisgresiwn Cyngor CNPT i benderfynu ar gymhwysedd unrhyw eitem. 





Pa allbynnau fydd angen i'm cais eu dangos? 

[bookmark: _Hlk221306208]Bydd angen i ymgeiswyr ddangos hanes sy'n tystio i dwf y busnes, sut mae hyn wedi'i gyflawni a sut mae'r prosiect presennol yn cyfrannu at dwf busnes yr ymgeisydd a'r manteision i'r economi ehangach. Yn ogystal, bydd angen darparu gwybodaeth am lefel a gwerth y swyddi sydd i'w creu a'u diogelu ac unrhyw allbynnau arloesol sy'n gysylltiedig â'r prosiect y maent yn ceisio grant ar ei gyfer.  

Noder: Gellir dod o hyd i ddadansoddiad manwl yn y ddogfen Meini Prawf Sgorio a ddarperir i bob ymgeisydd ochr yn ochr â'r ddogfen hon.  

Mae enghreifftiau o allbynnau yn cynnwys: 

· Nifer y Swyddi a Grëwyd a'u Diogelu 
· Gwerth (cyflogau) Swyddi a Grëwyd a'u Diogelu 
· [bookmark: _Hlk221440582]Y gofod masnachol a grëwyd mewn troedfeddi sgwâr. 
· Y gofod masnachol sydd wedi'i adnewyddu/dod yn ôl i ddefnydd mewn troedfeddi sgwâr  

Mae enghreifftiau o ganlyniadau yn cynnwys: 

-	Nifer y busnesau sy'n cyflwyno cynhyrchion neu wasanaethau newydd neu well.  
- 	Nifer y busnesau sy'n cyflwyno prosesau neu dechnolegau newydd. 
-	Nifer y busnesau sy'n llwyddo i fynd i mewn i farchnad newydd.

Beth yw'r broses ymgeisio? 

Mae'n broses ymgeisio dau gam trwy Alwad Agored gystadleuol.  

Cyn cyflwyno Cais am gyllid, darllenwch y ddogfen hon ochr yn ochr â'r Meini Prawf Sgorio a'r Cwestiynau Cyffredin ar gyfer y Gronfa hon a ddarperir ochr yn ochr â'r ddogfen hon i bob ymgeisydd. 

Cam 1 - Cais 

· Gwahoddir ymgeiswyr i lenwi Ffurflen Gais. 

· Bydd ceisiadau a gyflwynir yn cael eu hasesu ar gyfer cymhwysedd, eu sgorio yn unol â'r meini prawf sgorio cyhoeddedig, a'u rhestru yn nhrefn y sgôr ganran uchaf i benderfynu pa brosiectau fydd yn cael eu gwahodd i'r ail gam. 

· Er mwyn cael ei ystyried ar gyfer y rhestr fer, rhaid i Gais gyflawni isafswm sgôr o 60%.

Noder: Mae'r Gronfa hon yn gweithredu proses Galwad Agored gystadleuol. Gan fod gan y Gronfa gyllideb sefydlog, nid yw cyflawni sgôr uwch na 60% yn gwarantu y bydd Cais yn cael ei gefnogi. Bydd nifer y prosiectau ar y rhestr fer yn dibynnu ar nifer y ceisiadau a dderbynnir, ansawdd y cyflwyniadau, a lefel y cyllid grant y gofynnir amdano.

· Bydd ymgeiswyr aflwyddiannus yn cael eu hysbysu'n ysgrifenedig a bydd adborth yn cael ei gynnig. 
Cam 2 – Gwiriadau a Gwybodaeth Weithredol 
· Bydd ymgeiswyr llwyddiannus yn cael eu gwahodd i ddarparu rhagor o wybodaeth yn ôl yr angen. 

· Bydd swyddogion yn gwirio cyflwyniadau, yn cwblhau gwiriadau diwydrwydd dyladwy a rheoli cymhorthdal, ac yn paratoi Adroddiadau Cryno ar gyfer y Panel Cyllido. 

· Bydd argymhellion gan Aelodau'r Panel yn cael eu hadolygu gan Fwrdd Rhaglen TSUK CCNPT i'w cymeradwyo i symud ymlaen i gadarnhad terfynol gan Gabinet Cyngor CNPT. 

· Yna bydd dogfennau cynnig grant yn cael eu cyhoeddi i ymgeiswyr llwyddiannus. DS: ni  fydd gwariant a wnaed cyn y cynnig grant yn gymwys 

Beth arall sydd angen i mi ei ystyried cyn cyflwyno Datganiad o Ddiddordeb? 

· Ni allwch ymrwymo i wariant cyn derbyn cynnig grant ysgrifenedig gan Gyngor CNPT. 
· Unwaith y bydd cynnig wedi'i wneud, dim ond mewn amgylchiadau eithriadol y cytunir ar newidiadau i wariant prosiect. Felly, meddyliwch yn ofalus am y gwariant rydych chi'n ei gynnwys. 
· Bydd angen cwblhau prosiectau, a thynnu grant i lawr o fewn yr amserlen a nodir yn y llythyr cynnig grant.   
· Bydd angen i ymgeiswyr ddangos sut y bydd y prosiect yn cael ei ariannu a darparu amserlen fanwl lle gofynnir am hawliadau fesul cam. 
· Mae'n ofyniad bod yr holl wasanaethau a gwaith yn cael eu caffael trwy weithdrefn dendro gystadleuol gymeradwy yn unol â Chanllawiau Caffael CBS CNPT (gweler Atodiad 1). 
· Rhaid darparu dyfynbrisiau ar gyfer pob eitem o wariant prosiect yn unol â'r uchod. 
· Er mwyn osgoi gwrthdaro buddiannau, lle mae busnes neu unigolyn sy'n gysylltiedig â'r ymgeisydd yn cynnig dyfynbris ar gyfer gwaith prosiect, rhaid hysbysu'r Cyngor a bydd angen darparu o leiaf un dyfynbris annibynnol arall i gadarnhau gwerth y farchnad. 
· Rhaid i unrhyw ganiatâd statudol sy'n ofynnol er mwyn i'r prosiect fynd rhagddo, megis caniatâd cynllunio, gael ei ystyried yn amserlenni cyflawni'r prosiect a bod yn ei le cyn i gais gael ei ystyried gan y Panel Cyllido. DS: rydym yn argymell bod ymgeiswyr yn siarad â Thîm Grantiau Tata Cyngor CNPT i wirio cymhwysedd eu prosiect cyn ymrwymo i wariant o'r fath.   
· Bydd angen caniatâd ysgrifenedig gan y landlord ar unrhyw waith i fangre ar brydles cyn i gais gael ei ystyried yn y Panel Cyllido. Yn ogystal, rhaid i les o leiaf dair blynedd fod yn ei le a gellir gofyn am gopi o hyn. 
· Rhaid i fuddsoddwyr newydd i'r ardal fod wedi prynu eiddo neu sicrhau prydles o dair blynedd o leiaf ar fangre, cyn i'w cais gael ei ystyried gan y Panel Cyllido.  
· Mae cyllid a roddir gan Gyngor CNPT yn ddarostyngedig i Ddeddf Rheoli Cymorthdaliadau Llywodraeth y DU (2022).
· Rhaid i geisiadau a gyflwynir gael eu llofnodi gan y perchennog, partner neu gyfarwyddwr yn y busnes. 
· Mae gan y Cyngor y disgresiwn i ofyn am wybodaeth ychwanegol yn ôl yr angen. 
· Bydd pob cais yn cael ei ystyried ar sail unigol ac mae talu'r grant yn ôl ar ddisgresiwn llwyr Cyngor CNPT gan ddilyn y meini prawf a nodir yn y canllawiau hyn.  
· Mae taliadau am wariant prosiect i'w gwneud fel a ganlyn:
· Rhaid i fasnachwyr hunangyflogedig ac unig fasnachwyr ddefnyddio cyfrif busnes pwrpasol ar wahân i'r un a ddefnyddir ar gyfer costau byw personol. 
· Rhaid i Bartneriaethau, Cwmnïau Cyfyngedig, ac ati, ddefnyddio cyfrif banc yn enw'r busnes.
· Derbynnir pryniannau trwy gerdyn credyd lle mae'r cerdyn yn cael ei gadw yn enw a chyfeiriad yr ymgeisydd am y grant. Rhaid taliadau yn erbyn datganiadau cerdyn credyd, fodd bynnag, gael eu gwneud o'r cyfrif banc busnes. Bydd angen tystiolaeth i ddangos bod gwerth pryniannau cardiau credyd o'r fath wedi'u talu oddi ar y datganiad perthnasol. 
· Os ydych chi'n defnyddio les cyllid neu hurbwcasu, ac ati, bydd y grant yn cael ei ddyfarnu yn erbyn y blaendal a dalwyd am yr eitem ac nid y gost lawn.   
· Ni dderbynnir taliadau mewn arian parod.    
· Bydd angen i bob ymgeisydd gytuno i roi gwybodaeth i Gyngor CNPT sy'n ymwneud ag unrhyw allbynnau / canlyniadau grant y cytunwyd arnynt fel rhan o'r broses adrodd, monitro a gwerthuso ar gyfer y Gronfa. 
· Efallai y gofynnir i ymgeiswyr ddarparu gwybodaeth ychwanegol fel dyfynbris, hanes busnes neu ffotograffau i'w cynnwys mewn datganiadau i'r wasg, astudiaethau achos, adroddiadau gwerthuso, ac ati, i roi cyhoeddusrwydd i'r grant a gwaith Bwrdd Pontio Tata, ei sefydliadau partner, a'r defnydd a ariennir gan frandio Llywodraeth y DU. 
· Bydd gwybodaeth yn cael ei phrosesu yn unol â  Hysbysiad Preifatrwydd - Cyllido Pontio TSUK  

DS: mae'r grant yn cael ei dalu'n ôl-weithredol ar ôl cyflwyno'r dystiolaeth ofynnol a fydd yn cynnwys copi o anfonebau a dalwyd, adroddiadau banc busnes sy'n cadarnhau taliad, ac ati. Felly, rhaid i chi allu ariannu cost lawn eich prosiect (gan gynnwys TAW) ymlaen llaw. Fodd bynnag, bydd hawliadau fesul cam yn cael eu hystyried fesul achos i helpu busnesau i reoli unrhyw broblemau llif arian.  
I ble ydw i'n anfon fy Nghais ar ôl ei gwblhau? 
Cyflwynwch eich Ffurflen Gais wedi'i chwblhau ynghyd â gwybodaeth ategol i tsukgrantqueries@npt.gov.uk  a chynnwys eich enw cofrestredig a masnachu eich cwmni yn y llinell bwnc.  

Dyddiad cau: Dydd Gwener 15 Mai 2026
(wedi'i ymestyn i ystyried gwyliau banc y Pasg a mis Mai)




Atodiad 1 - Canllawiau Caffael 
Rhaid prynu eitemau yn unol â Chanllawiau Caffael CBS CNPT. 

1. Os oes gennych eich Polisi Caffael eich hun - rhaid darparu copi gyda'ch cais ar gyfer ein cofnodion.   
 
2 Os nad oes gennych Bolisi Caffael, RHAID i chi gydymffurfio â'r rheolau canlynol i ddangos gwerth am arian:  

[bookmark: _Hlk194831189]Hyd at £10,000 – 1 (un) dyfynbris ysgrifenedig o ffynhonnell gystadleuol i ddangos arfer da a gwerth am arian. Copi o ddyfynbrisiau wedi'u cadw ar gyfer cofnodion.  Mae'r holl ffigurau yn cynnwys TAW. 

£10,000 i £100,000 – Rhaid ceisio o leiaf 2 (dau) ddyfynbris o ffynonellau cystadleuol gydag o leiaf 1 (un) dyfynbris yn cael ei dderbyn. Rhaid i'r dyfynbrisiau fod yn seiliedig ar: 

· yr un fanyleb o ofynion 
· yr un meini prawf gwerthuso ac yn cael eu gwerthuso ar sail tebyg am debyg. Mae'n arfer da sefydlu panel gwerthuso. 
· yr un dyddiad cau ar gyfer derbyn dyfynbrisiau, ac ar ôl hynny ni dderbynnir unrhyw gyflwyniadau. 

Rhaid cadw cofnod wedi'i ddogfennu o'r dyfynbrisiau a geisir, y broses werthuso a'r penderfyniad i ddyfarnu at ddibenion archwilio. 

[bookmark: _Hlk194831269]*Os mai dim ond 1 (un) dyfynbris a dderbynnir, rhaid i chi gysylltu â'r Cyngor i ddarparu manylion a chyfiawnhad o'r broses gaffael rydych chi wedi'i chynnal. Rhaid i'r penderfyniad i fwrw ymlaen i brynu gael ei gymeradwyo gan y Cyngor fesul achos. Copi o'r holl ddyfynbrisiau a gohebiaeth a gedwir ar gyfer cofnodion. Mae'r holl ffigurau yn cynnwys TAW. 

[bookmark: _Hlk194831322]Dros £100,000 hyd at drothwy Deddf Caffael 2023 (£214,904 ar hyn o bryd ar gyfer nwyddau/gwasanaethau a £5,372,609 ar gyfer gwaith). Rhaid ceisio o leiaf 3 (tri) dyfynbris o ffynonellau cystadleuol.   Os derbynnir llai na dau ddyfynbris, rhaid i chi gysylltu â'r Cyngor i ddarparu manylion a chyfiawnhad o'r broses gaffael rydych chi wedi'i chynnal. Rhaid i'r penderfyniad i fwrw ymlaen i brynu gael ei gymeradwyo gan y Cyngor fesul achos. Copi o'r holl ddyfynbrisiau a gohebiaeth a gedwir ar gyfer cofnodion.   Mae'r holl ffigurau yn cynnwys TAW. 

Rhaid i bawb sy'n cael eu gwahodd i ddarparu dyfynbris gael yr un wybodaeth:

· yr un fanyleb o ofynion 
· amlinelliad o'r meini prawf gwerthuso y dyfernir y contract yn eu herbyn ac 
· yr un dyddiad cau ar gyfer derbyn dyfynbrisiau; ni fydd unrhyw gyflwyniadau'n cael eu derbyn ar ôl y dyddiad hwnnw. 

Rhaid i'r broses werthuso a ddilynwch fod yn gyson â'r meini prawf gwerthuso gwreiddiol a amlinellwyd a rhaid cynhyrchu taflen gyfiawnhad sy'n manylu ar ba sail y dyfarnwyd y tendr llwyddiannus. Arfer gorau yw sefydlu panel gwerthuso i werthuso tendrau. 

[bookmark: _Hlk194831514]Ar gyfer prosesau caffael sydd â gwerth uwch na Throthwy'r DU, cysylltwch â Swyddog Prosiect eich Cyngor. 

